
Varðar: Frumvarp um skattskyldu orkufyrirtækja

Orkufyrirtækin eru í dag undanþegin tekju- og eignarskatti. Við langtímaáætlanagerð hefur 
alfarið verið byggt á skattleysi fyrirtækjanna. Fjárfestingar og samningar um orkusölu hafa 
því byggst á að fyrirtækin greiddu ekki tekju- og eignarskatt til ríkisins. 
Arðsemisútreikningar einstakra framkvæmda hafa einnig byggst á þessum forsendum. 
Ákvörðun um að orkufyrirtækin greiði framvegis tekju- og eignarskatt kann að hafa veruleg 
áhrif á arðsemi þeirra framkvæmda sem orkufyrirtækin hafa ákveðið að ráðast í. Nauðsynlegt 
er að fram fari ítarleg skoðun á áhrifum frumvarpsins á rekstur og eínahag orkufyrirtækjanna 
áður en það verður að lögum.

Rétt er að hafa í huga við afgreiðslu frumvarpsins að skattheimtan mun væntanlega þýða 
hundruð milljóna króna útgjöld fyrir orkufyrirtækin til ríkisins. Þessum álögum verður ekki 
mætt nema með hækkun gjaldskráa orkufyrirtækjanna. Á það jafiit við heildsölugjaldskrár 
sem smásölugjaldskrár. Nauðsynlegt er að fram fari athugun á því áður en frumvarpið verður 
lagt fram hversu mikið gjaldskrár orkufyrirtækjanna verða að hækka til að mæta þessari 
skattheimtu. Hækkun á gjaldskrám orkufyrirtækja mun hafa í för með sér aukinn kostnað fyrir 
neytendur og hafa áhrif á vísitölu neysluverðs.

Þá er vert að hafa í huga að sum orkufyrirtækjanna eru í sameign ríkis og sveitarfélaga. Gera 
verður ráð fyrir að sveitarfélögin, sameigendur ríkisins, sætti sig ekki við að ríkið eitt áskilji 
sér tekjur af þessum fyrirtækjum. Gera verður ráð fyrir að þessi mál verði rædd á fundum 
eigenda og á samráðsvettvangi ríkis og sveitarfélaga.

Eftirfarandi beinar athugasemdir/ábendingar eru gerðar:

Endurmat eigna:
Við hlutafélagavæðingu og sameiningu Hitaveitu Suðumesja, Rafveitu Hafnarfjarðar og 
Bæjarveitna Vestmannaeyja átti sér stað endurmat á eignum þessara félaga. Ekki var gengið 
út frá bókfærðu virði við þessar sameiningar heldur var lagt mat á þær eignir á hverjum stað 
og fymingargrunnur Hitaveitu Suðumesja hf. samræmdur. Við kaup á rafveituhluta 
Selfossveitna var ekki gengið út frá bókfærðu verði eigna heldur var um að ræða 
samningsverð, m.a á grundvelli endurmats. Jafnframt eru skilin í ljárfestingum HS hf ekki 
jafn skýr og í 4. gr. frumvarpsins. HS hf telur það nánast ógerlegt að heimfæra eignir í þá 
flokka að fullu leiti, þar sem ekki öll frumgögn eru til staðar og bendum þá m.a. á að eingöngu 
er krafist geymslu frumgagna í 7 ár. HS hf telur því eðlilegra að miðað verði við 
endurstofnverð.

Fymingar og fyrningahlutfoll:
HS hf bendir á að í upptalningu eignaflokka virðist t.d. ekki vera gert ráð fyrir borholum 
sérstaklega.

Óskattskyldur hluti:
Kveðið er á um í athugasemdum með frumvarpinu að aðgreina skuli að fullu skattskylda 
starfsemi og óskattskylda bæði rekstrarlega og efiiahagslega. HS hf telur að fullur 
efnahagslegur aðskilnaður sé illframkvæmanlegur og í raun óþarfur. Alþingi hefur þegar 
samþykkt afnám eignaskatts þann 31. desember 2005, þ.e. fyrir áætlaða gildistöku þessara 
laga. Jafnframt má geta þess að ákvörðun um hvaða framkvæmdir eru fjármagnaðar með 
eigin fé og hveijar með lánsfé er ekki einhlít.

Yfirfæranlegt tap:
Samkvæmt lögum um tekju- og eignaskatt er heimilt að flytja skattalegt tap á milli rekstrarára, 
þó með þeirri takmörkun að það fymist á 10 árum. Mikil sveifla er í afkomu orkufyrirtækja 
sem oft á tíðum orsakast af miklum gengissveiflum og háum fjármagnskostnaði við byggingu 
nýrra orkuvera. Við teljum því mikilvægt að skattalegt tap fymist ekki.

Ahrif á orkuverð:
Hitaveita Suðumesja hf. er að mestu leyti í eigu sveitarfélaga. Nokkuð ljóst er að þau gera 
ákveðnar arðsemiskröfur til fyrirtækisins. Til að mæta auknum álögum er líklegt að hækka 
þurfi orkuverð. Að þessu framansögðu er rétt að benda á að Hitaveita Suðumesja hf. hefur 
gert samninga um orkusölu til stóriðju til allt að 20 ára. Þegar þessir samningar voru gerðir 
var ekki gert ráð fyrir í arðsemisútreikningum að breytingar yrðu á skattalegu umhverfi 
orkufyrirtækja. Af því leiðir að álögur á aðra notendur munu að líkindum aukast og vill HS hf 
vill benda á, að með nýjum raforkulögum er nýlega búið að auka álögur verulega sem á 
aðlögunartíma hafa leitt til um 15% hækkunar raforkuverðs og enn meira þegar fram líða 
stundir.

Virðingarfyllst,
.h. Hitaveitu Svlðumesja hf.


